
ᓄᓇᓖᑦ ᑮᓇᐅᔭᖅᑖᕐᓂᐊᖅᑐᑦ ᐅᖅᓱᐊᓗᐃᑦ ᐊᑭᑐᓗᐊᕐᓂᖏᓐᓄᑦ 
 
 

ᐃᖃᓗᐃᑦ, ᓄᓇᕗᑦ (ᕕᕝᕗᐊᓕ 19, 2007) -  ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᑦ ᒥᓂᔅᑕᖓᑦ 
ᓕᕕᓂᐊ ᐸᕋᐅᓐ ᐅᓪᓗᒥ ᐅᖃᐅᓯᖃᖅᑲᐅᔪᖅ ᓄᓇᕗᒻᒥ ᓄᓇᓕᓐᓂ ᒐᕙᒪᐅᔪᑦ ᑐᓂᔭᐅᓂᐊᕐᖓᑕ 
$1,500,000 2006/07 ᐊᐅᓚᑦᓯᓂᕐᒧᑦ ᐊᕐᕌᒍᖓᓂ ᐊᑦᑐᐃᓂᕐᓗᓗᐊᖁᓇᒍ ᐊᑭᑦᑐᕆᐊᖅᓯᒪᓂᖏᑦ 
ᐆᒻᒪᖅᑯᑎᓄᑦ ᐊᒻᒪᓗ ᐅᖅᓱᐊᓗᓐᓄᑦ ᐊᑭᓕᖅᓱᕆᐊᓕᖏᑦ. 
 
“ᕼᐊᒻᓚᐃᑦ ᐱᒻᒪᕆᐅᓗᒻᒥᒃ ᐃᓚᐅᖃᑕᐅᓂᖃᖅᐸᒻᒪᑕ ᐃᓅᓯᖏᓐᓄᑦ ᓄᓇᕗᒻᒥᐅᑦ ᐱᔨᑦᓯᕋᐅᑎᖃᖅᑐᑎᒃ 
ᐱᔭᕆᐊᖃᓪᓚᕆᑦᑐᓂᒃ,” ᐅᖃᖅᓯᒪᔪᖅ ᐸᕋᐅᓐ. “ᑖᒃᑯᐊ ᑮᓇᐅᔭᖅᑖᖏᑦ ᐃᑲᔪᕐᓂᖃᕐᓂᐊᖅᑐᑦ ᓄᓇᓕᓐᓄᑦ 
ᐊᑑᑎᐅᒍᓐᓇᕐᓗᑎᒃ ᐱᔨᑦᓯᕋᐅᑎᖃᕐᓂᖏᓐᓄᑦ ᐊᒻᒪᓗ ᐆᒻᒪᖅᑯᑎᕈᔪᓐᓄᑦ ᐊᒻᒪᓗ ᑲᔪᓯᑦᓯᐊᕈᓐᓇᖁᓪᓗᒋᑦ 
ᑐᕌᒐᖃᕐᓂᕐᒧᑦ ᐱᖁᑎᕐᔪᐊᖏᓐᓂᒃ ᐊᒻᒪᓗ ᐱᕙᓪᓕᐊᔪᓕᕆᓂᕐᒧᑦ ᐱᔭᕆᐊᓕᖏᓐᓄᑦ.” 
 
ᓄᓇᕗᒻᒥ ᐊᑐᖅᐸᒻᒪᑕ ᐅᖅᓱᐊᓗᓐᓂᒃ ᐆᒻᒪᖅᑯᑎᓕᐅᕈᑎᒋᓪᓗᒍ ᐊᒻᒪᓗ ᐅᖅᓱᐊᓗᑦᑖᕆᓚᐅᖅᑕᖏᑦ ᑕᕝᕙᓂ 
ᐊᕐᕌᒍᒥ ᐊᑭᑐᔪᒻᒪᕆᐊᓘᓚᐅᖅᑐᑦ ᐊᑭᑦᑐᖅᓯᒪᓂᖏᓐᓄᑦ ᓄᓇᕐᔪᐊᒥ ᐅᖅᓱᐊᓗᐃᑦ ᐊᑭᖏᑦ. ᓄᓇᕗᑦ 
ᒐᕙᒪᒃᑯᖏᑦ ᓴᐳᔾᔨᓯᒪᓚᐅᖅᑐᑦ ᓄᓇᕗᒻᒥ ᓂᐅᕕᖅᐸᑦᑐᓂᒃ ᐊᑕᖏᖅᑐᒍ ᐊᑭᑦᑐᕆᐊᖅᓯᓚᐅᖏᒻᒪᑕ 
ᐅᖅᓱᐊᓗᐃᑦ ᐊᑭᖏᓐᓂᒃ. 
 
ᖄᒃᑲᓐᓂᖓᒍᑦ ᑮᓇᐅᔭᖅᑖᖑᓂᐊᖅᑐᑦ ᐅᓪᓗᒥ ᐅᖃᐅᓯᐅᖅᑲᐅᔪᑦ ᐱᕚᓪᓕᖅᑎᑦᓯᒍᑎᐅᓂᐊᖅᑐᑦ ᓄᓇᓕᓐᓂ 
ᒐᕙᒪᐅᔪᑦ ᐊᐅᓚᔾᔪᑎᑦᓴᖏᓐᓄᑦ ᑮᓇᐅᔭᖅᑖᕆᓚᐅᖅᑕᖏᓐᓄᑦ ᑕᕝᕙᓂ ᐊᕐᕌᒍᒥ. ᐊᕐᕌᒎᓯᒪᔪᓂ ᑕᓪᓕᒪᓂᒃ 
ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᑦ ᐊᒥᓱᕐᖑᐃᒋᐊᖅᓯᒪᔪᑦ ᐊᐅᓚᔾᔪᑎᑦᓴᖏᓐᓂᒃ 
ᑮᓇᐅᔭᖅᑖᕆᕙᑦᑕᖏᓐᓂᒃ ᓄᓇᓕᓐᓂ ᒐᕙᒪᐅᔪᑦ 30 ᐳᓴᓐᑎᐅᑉ ᐅᖓᑖᓃᑦᑐᓂᒃ. 
 
ᓄᓇᓕᓐᓂ ᒐᕙᒪᐃᑦ ᓄᓇᕗᒻᒥ ᑮᓇᐅᔭᖅᑖᖅᐸᓪᓕᐊᓂᖅᑐᑦ ᐱᓇᓱᐊᕈᓯᕐᓂ ᐊᒡᒋᖅᑐᓂ. 

ᑐᑭᓯᒋᐊᒃᑲᓐᓂᕈᒪᒍᕕᑦ, ᖃᐅᔨᒋᐊᕐᕕᒋᔪᓐᓇᖅᑕᐃᑦ: 
ᓵᓐ ᒪᐃᓕ 
ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᑦ 

(867) 645-8100 
 
ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ 

ᐅᐃᕖᑎᑐᓪᓗ ᐅᕙᓂ, www.gov.nu.ca.  
News releases are available in Inuktitut, English, Inuinnaqtun and French on www.gov.nu.ca.  

